
REGIONE AUTONOMA DELLA SARDEGNA COMUNU DE PAULI

Progetu finantziau cun su dinai de sa Regione Autonoma de Sardigna cunforma a sa L. 482/99 e a sa L.R. 22/2018.

FESTA DE SU SPORT

COPA DE CICLISMO- CITADI DE PAULI

4° MEMORIAL IGNAZIO E LUCA ARGIOLAS E GIORGIO
SERRELL.

Me in is diis de sabudu e dominigu in Pauli eus téntiu su sport chi contat.

Sabudu sa Festa de su Sport at arriciu giai 13 genias de sport diferentis e is atletas funt
stetius capassus meda.

Dominigu, sa connota Copa Citadi de Pauli, at cuncordau una gara de ciclismu in bia
Porto Botte, in onori de is tres ciclistas de Pauli, chi si funt mortus in unu incidenti de
machina.

Grandu gara e genti meda at pigau parti, cumenti a sémpiri.

In su matessi tempus si faiat in bia del Redentore una gara de cursa "Corri per la vita" po
is trapiantaus, promovia de s’Assotziu Prometeo, e sa sociedadi sportiva de cursa de
Ceraxus e (ateras medas sociedadis cumenti cudda cun prus genti de Casteddu atlética
ligera) amparada de su comunu nostru.

Ancora, oi me in su Palatzetu de su Sport de Pauli, apustis giai de 17 annus, s’est fatu su
primu Cursu Natzionali de Minibasket in Sardinnia.

Un’atobiu de contu po sa Federatzioni Italiana de Pallacanestro, fata gratzias a su comunu
nostru chi at postu a disponimentu is impiantus sportivus.

Una bella magini po sa Citadi de Pauli, po s’isula intrea e po totu su movimentu de basket

de s’isula, chi at biu pigai parti giai 30 allenadoris de Basket de su benidori cun sa



presentzia de su Presidenti de sa Federatzioni Italiana Pallacanestro Regionali, su grandu
Tore Serra.

Si torrat gratzias a s’Assessora a su Sport Boscu, su mai fadiau Gino Mameli, totus is
Assotzius chi ant assegurau sa seguresa, sa Politzia Locali, is Carabineris, impari a totus

is Assessoris e consilleris chi ant traballau a custus eventus.

